ՀԻՄՆԱՎՈՐՈՒՄ

«ԵՐԵՎԱՆ ՀԱՄԱՅՆՔԻՆ ԳՈՒՅՔ ՆՎԻՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
           Ընթացիկ իրավիճակը և իրավական ակտի ընդունման անհրաժեշտությունը.
           «Երևան քաղաքում տեղական ինքնակառավարման մասին» օրենքի (2008 թվականի դեկտեմբերի 26-ի, ՀՕ-5-Ն) 57-րդ հոդվածի 2-րդ մասի 1-ին կետի համաձայն՝ Երևանի քաղաքապետը տրանսպորտի և ճանապարհաշինության բնագավառում իրականացնում է Երևանի տարածքում ճանապարհային երթևեկության կարգավորումը՝ ճանապարհային գծանշումների, ինչպես նաև երթևեկության նշանների և ճանապարհային լուսացույցների (բացառությամբ օրենսդրությամբ նախատեսված դեպքերում ժամանակավոր տեղադրվածների) տեղադրման միջոցով: ՀՀ կառավարության 2009 թվականի մայիսի 7-ի №528-Ա որոշման hամաձայն՝ Երևան քաղաքի վարչական տարածքում առկա բոլոր ճանապարհային լուսացույցները և տեխնիկական այլ միջոցները, որոնք Երևանի քաղաքապետարանը կառավարում էր իր ենթակայությամբ գործող «Լուսանշան» ՊՈԱԿ-ի միջոցով, հանձնվել են ՀՀ ոստիկանությանը, որի կողմից առ այսօր կառավարվել է նշված գույքը, ինչի համար ՀՀ պետական բյուջեի միջոցների հաշվին կատարվել են համապատասխան ֆինանսական հատկացումներ: 
	        Վերջին տարիներին Երևանի քաղաքապետարանը, ՀՀ ոստիկանությանը փոխօգնության կարգով, նախաձեռնել և իր միջոցների հաշվին իրականացրել է «Հետիոտնային կանչ» ռեժիմով աշխատող լուսացուցային համակարգերի, ինչպես նաև ճանապարհային տեղեկատվական նշանների տեղադրման և սպասարկման աշխատանքներ, որոնք կրում են շարունակական բնույթ: Բացի դրանից, հաճախացել են քաղաքացիների, ինչպես նաև տարբեր հիմնարկների (հատկապես ուսումնական) ահազանգերն ու առաջարկությունները Երևանի քաղաքապետարանին, որոնք մասամբ կապված են մայրաքաղաքում ճանապարհային երթևեկության կազմակերպման խնդիրների հետ և առանձին դեպքերում անհետաձգելի լուծումներ են պահանջում: Ըստ էության, նման խնդիրների լուծման մեծ ծավալների պարագայում ՀՀ ոստիկանությունը ՀՀ պետական բյուջեից տրամադրված ֆինանսական միջոցների հաշվին չի կարող օպերատիվ արձագանքելու, ամբողջական ծավալներով լուծում տալու բարձրաձայնվող բազմաթիվ ահազանգերին, իսկ քաղաքապետարանը` նշված գործառույթներն իրականացնելու համար, ՀՀ պետական բյուջեից նախատեսվող ֆինանսական միջոցների հատկացման պարագայում, ունենալով նաև իր համայնքային բյուջեն, կարող է հնարավորության սահմաններում բավարարել առկա բազմաթիվ խնդիրները, դրանով իսկ մեծապես կանխարգելելով ճանապարհային ցանցի խնդրահարույց հատվածներում և տեղամասերում ճանապարհատրանսպորտային պատահարների առաջացումը և նվազեցնելով դրանց հետևանքով առաջացող նյութական և մարդկային կորուստները:
	      Հաշվի առնելով ՀՀ ոստիկանության համակարգում կատարված բարեփոխումները, այն հանգամանքը, որ ճանապարհային երթևեկության անվտանգության ապահովման գործառույթները ներկայումս իրականացվում են ոչ թե ճանապարհային ոստիկանության ծառայության, այլ համակարգում ստեղծված պարեկային ծառայության կողմից, որի կողմից նախատեսված չէ իրականացնել ճանապարհային գծանշումների, երթևեկության նշանների և այլ տեխնիկական միջոցների տեղադրման գործառույթներ, այն իրականացնելու նպատակով, արդեն իսկ 2022 թվականի համար նախատեսված ճանապարհային երթևեկության անվտանգության ապահովում և ճանապարհատրանսպորտային պատահարների կանխարգելում հոդվածով ՀՀ պետական բյուջեից Երևանի քաղաքապետարանին է հաշվանցվել 765.9 միլիոն ՀՀ դրամ: 
[bookmark: _GoBack]	       Առկա իրավիճակում, հաշվի առնելով, որ գործառույթներն իրականացվում էին ճանապարհային ոստիկանության կողմից, որն այն իրականացնում էր «Գնումների մասին» օրենքի պահանջներին համապատասխան կայացած մրցույթների արդյունքներով հաղթող ճանաչված կազմակերպությունների միջոցով, որոնց գործառույթների ժամկետն ավարտվել է 2021 թվականին, և այն հանգամանքը, որ 2022 թվականի համար նախատեսված ֆինանսական միջոցները հատկացվել են Երևանի քաղաքապետարանին, որի կողմից սահմանված կարգով հայտարարվել են աշխատանքների իրականացման համար կազմակերպվող մրցույթները, որոնք դեռևս չեն կայացել և լուրջ խնդիրներ են առաջացել ճանապարհային լուսացույցների և այլ տեխնիկական միջոցների պահպանման, վթարավերականգնողական սպասարկումների ապահովման հարցում, ինչից բխում է ներկայացվող որոշման ընդունման հրատապությունը:
Նախագծի մշակման գործընթացում ներգրավված ինստիտուտները և անձինք.
          Նախագիծը մշակվել է Երևանի քաղաքապետարանի աշխատակազմի կողմից:
          Իրավական ակտի կիրառման դեպքում ակնկալվող արդյունքը.
          Որոշման ընդունման պարագայում ակնկալվում է Երևան քաղաքում ճանապարհային երթևեկության կազմակերպման արդյունավետության բարձրացում և ճանապարհային գծանշումների, ինչպես նաև երթևեկության նշանների և ճանապարհային լուսացույցների տեղադրման, սպասարկման և պահպանման գործընթացի էական բարելավում: 
Լրացուցիչ ֆինանսական միջոցների անհրաժեշտությունը, պետական բյուջեի եկամուտներում և ծախսերում սպասվելիք փոփոխությունները: 
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք:
 Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնում:
Ռազմավարական փաստաթղթերի հետ նախագծի կապի մասին:
Նախագիծն ուղղակիորեն բխում է ՀՀ ոստիկանության համակարգում կատարված բարեփոխումներից, համաձայն որի և դրանից բխող իրավական կարգավորումների՝ ՀՀ ճանապարհային ոստիկանության գործառույթները ճանապարհային երթևեկության անվտանգության ապահովման մասով վերապահվել է ՀՀ ոստիկանության համակարգում ստեղծված պարեկային ծառայություն կառուցվածքային ստորաբաժանմանը, որը, ինչպես նաև դեռևս մասամբ գործող ճանապարհային ոստիկանություն ծառայությունը, որոշմամբ ներկայացված գործառույթներով չեն զբաղվում, ինչից էլ բխում է մայրաքաղաքի ճանապարհային երթևեկության կազմակերպման հրատապ անհրաժեշտությունը:
	
















